
Uunga siunnersuut: Inatsisartut isummerfigisassaattut siunnersuut, Naalakkersuisut 

peqquneqassasut nalunaarusiussasut, meeqqat atuarfianni immikkut atuartitsinermi klassini 

atuartut qassit, meeqqat atuarfianni ingerlariaataasinnaasumik inaarutaasumik 

misilitsinnissamut innersuunneqartarnerannik takutitsisumik.  

(Inatsisartunut ilaasortaq Nivi Olsen, Demokraatit) 

 

Siullermeernera 

Aalajangiussassatut siunnersuuteqartup saqqummiussaanut naleqqamiit naatsumik imaattumik 

oqaaseqarfigissavarput. 

 

Meeqqat atuarfianni immikkut atuartitsinermi klassini atuartut qassit, meeqqat atuarfianni 

ingerlariaataasinnaasumik inaarutaasumik misilitsinnissamut innersuunneqartarnerannik 

takutitsisumik atuartut qanoq amerlatigisut, pingaartumillu klassini immikkut atuartitsiviusuni  

atuartut, misilitsinnginnissamut akuerisaasimanersut, inaarutaasumik misilitsinnissamut  

nalunaarutigineqarsimanersut qassillu naammassinninnersut pillugit aamma atuarfimmi 

inaarutaasumik misilitsinnerni peqataannginnissamut akuerisaasarnermut peqqutaasut, kiisalu 

misilitsinnginnissamut akuersissutit qanoq amerlatiginersut nalunaarusiortoqarnissaanut 

Naleqqamiit siunnersuuteqartoq taperserlugu siunnersuut akueraarput. 

  

Taamaalilluta ataatsimiititalimut susassaqartumut ingerlateqqillutigu.  

 


